
ҚУЛОҚ ШОВҚИНИ БОР БЕМОРЛАРНИНГ КОНСЕРВАТИВ ДАВОСИНИ МАҚБУЛЛАШТИРИШ 

АННОТАЦИЯ  
Ички қулоқнинг зарарланиши ҳам ўткир, ҳам сурункали касалликлар: юқумли касалликлар, заҳарланишлар, стресс, жароҳатлар, юрак-

қон томир касалликлари ва кўпгина бошқа ҳолатлар оқибати бўлиши мумкин. Мазкур тадқиқотнинг мақсади бўлиб, “аудиотон” 
аппаратида СНОни даволашда қўлланиладиган янги комплексли усулнинг самарасини ўрганишдан иборат бўлди. Электр стимуляцияси 
эшитиш анализаторининг периферик тузилмаларига, мия гемодинамикасининг қон оқимига ва цереброспинал суюқликка биологик фаол 
моддалар, эндоген опиоидли пептидларни ажратиш билан боғлиқ бўлган ҳолатига ва алмашув жараёнларига ижобий таъсир кўрсатади. 
Даволашнинг мазкур усули бизнинг кузатувимиз остида 6 ой мобайнида бўлган сурункали сенсоневрал оғирқулоқликдан азият чекувчи 
40 нафар кишида қўлланилди. Даволаш курси ўтказилгандан кейин 24 нафар беморнинг қулоғида шовқин йўқолди, 12 нафар беморда 
шовқин жадаллиги камайди, шовқин табиати ўзгарди, 5 нафар беморда эшитиш ўткирлигининг 10 Дб га яхшиланиши ва нутқнинг 
тушунарлилиги қайд этилди. Олинган маълумотлар “аудиотон” аппаратида комплексли даволаш усулини НСОда қўллаш самараси ва 
мақсадга мувофиқлиги ҳамда уни қулоқ шовқинини мустақил даволаш усули сифатида тавсия этиш ҳақида далолат беради. 

Калит сўзлар Сенсоневрал оғирқулоқлик, аудитон, магнитотерапия 
 

Nasretdinova Makhzuna Takhsinovnas 
Abdiev Elbek Murodkosimovich 

Samarkand State Medical University 
 

OPTIMIZATION OF CONSERVATIVE TREATMENT IN PATIENTS WITH TINNITUS 
ANNOTATION 

Damage to the inner ear can be a consequence of both acute and chronic diseases: infectious diseases, poisoning, stress, injuries, diseases of the 
cardiovascular system and many other conditions. The purpose of this work was to study the effectiveness of a new complex method of treating 
SNT on the audiotone device. Electrostimulation has a positive effect on the peripheral structures of the auditory analyzer, on metabolic processes 
and the state of cerebral hemodynamics associated with the release of biologically active substances, endogenous opioid peptides into the 
bloodstream and cerebrospinal fluid. This method of treatment was used in 40 patients with chronic sensorineural hearing loss, who were under our 
supervision for 6 months. After the course of treatment, noise stopped in 24 patients, the intensity of noise decreased in 12 patients, the nature of 
noise changed, and 5 patients showed an improvement in hearing acuity by 10 Db and speech intelligibility. The obtained data indicate the 
effectiveness and expediency of using a complex method of treatment on the "audioton" device for CHF and recommend it as an independent 
method of treating ear noise. 

Key words Sensoneural hearing loss, auditon, magnetic therapy 
 

Насретдинова Махзуна Тахсиновна 
Абдиев Элбек Муродкосимович 

Самаркандский государственный медицинский университет 
  

ОПТИМИЗАЦИЯ КОНСЕРВАТИВНОГО ЛЕЧЕНИЯ БОЛЬНЫХ С УШНЫМ ШУМОМ  
АННОТАЦИЯ 

 Поражение внутреннего уха может быть следствием как острых, так и хронических заболеваний: инфекционных заболеваний, 
отравлений, стрессов, травм, заболеваний сердечно-сосудистой системы и многих других состояний. Целью настоящей работы явилось 
изучение эффективности нового комплексного метода лечения СНТ на аппарате "аудиотон". Электростимуляция оказывает 
положительное влияние на периферические структуры слухового анализатора, на обменные процессы и состояние мозговой 
гемодинамики, связанное с выделением в кровоток и цереброспинальную жидкость биологически активных веществ, эндогенных 
опиоидных пептидов. Данный метод лечения был нами применен у 40 человек с хронической сенсоневральной тугоухостью, 
находившихся под нашим наблюдением в течение 6 месяцев. После проведенного курса лечения у 24 больных прекратился шум, у 12 
больных уменьшилась интенсивность шума, изменился характера шума, у 5 - отмечено улучшение остроты слуха на 10 Дб и 
разборчивость речи. Полученные данные свидетельствуют об эффективности и целесообразности использования комплексного метода 
лечения на аппарате "аудиотон" при ХСНТ и рекомендовать его как самостоятельный метод лечения ушного шума.  



JOURNAL OF ORAL MEDICINE AND CRANIOFACIAL RESEARCH | ЖУРНАЛ СТОМАТОЛОГИИ И КРАНИОФАЦИАЛЬНЫХ ИССЛЕДОВАНИЙ                                     №2 | 2022 

18 
 

Ключевые слова Сенсоневральная тугоухость, аудитон  
 

Маълумки, оғирқулоқлик муаммоси ҳам тиббий, ҳам 
ижтимоий муаммо бўлиб ҳисобланади. Бутунжаҳон соғлиқни 
сақлаш ташкилотининг маълумотларига кўра, 5-8% аҳоли эшитиш 
пастлиги, улардан 65-93%и сенсоневрал оғирқулоқликдан (СНО) 
азият чекишади [8]. Оториноларингологиянинг бутун бир тарихи 
давомида СНОни буткул соғайтиришга уринишлар тўхтамаяпти. 
Оториноларингологиянинг мазкур бўлими энг мураккаб, аммо энг 
истиқболли бўлимидир. Ички қулоқнинг зарарланиши ҳам ўткир, 
ҳам сурункали касалликлар: юқумли касалликлар, заҳарланишлар, 
стресс, жароҳатлар, юрак-қон томир касалликлари ва кўпгина 
бошқа ҳолатлар оқибати бўлиши мумкин. Одамлар ҳаётининг 
замонавий ижтимоий-иқтисодий шароитларини, шунингдек атроф 
муҳитдаги кескин ўзгарувчи омилларининг доимий таъсирини 
ҳисобга олиб, оғирқулоқликнинг ривожланишига олиб келувчи 
томирли касалликларнинг янада ўсишини кутиш мумкин [9]. 
Мазкур патологияли беморлар сонининг йилдан-йилга ошиши 
беморларни ушбу қатламининг ижтимоий реабилитациясини 
енгиллаштирувчи даводан олинадиган самарани анчагина 
яхшилашга имкон берадиган СНОнинг самаралироқ даволаш 
усулларини излаш ва ишлаб чиқишга ундайди [4,9]. Ҳозирги 
вақтда СНОни даволашнинг кўплаб усуллари таклиф этилган, 
аммо ҳануз исталган натижага эришилмади [1, 10]. 

Мазкур тадқиқотнинг мақсади “аудиотон” аппаратида СНОни 
даволашда қўлланиладиган янги комплексли усулнинг самарасини 
ўрганишдан иборат бўлиб, ушбу аппарат ўзида учта функционал 
блокни мужассам этган: электр стимуляция блоки (импульсли 
электр майдонининг манбаи (ИЭМ);  

магнитотерапия блоки, ёки паст частотали электр магнитли 
майдонни яратиш блоки (ўзгарувчан магнитли майдон манбаи 
(ЎзММ);  

нур билан стимуляция қилиш блоки (паст интенсивликдаги 
лазерли нурланиш манбаи). Аппарат Омск давлат техник 
университети базасида “Метромед” илмий-амалий фирмасида 
кашф этилган, кашфиётларнинг давлат рўйхатида 20.10.97 й. 
рўйхатдан ўтказилган [7]. 

Электр стимуляция блоки: пассив ва фаол электродлар билан 
бирга кучланиш импульслари генераторини ўз ичига олади. 
Импульслар генератори узлуксиз ёки узлукли тартибда чиқувчи 
импульслар частотасининг (10-150 Гц) равон тартибга 
солинишини ва ўзгаришини, шунингдек кучланиш паст бўлганда 
(9В) чиқувчи импульслар амплитудалари (10-180 В) катталигини 
бир текисда тартибга солинишини таъминлайди [7]. Ички қулоқ 
чиғаноғининг нерв-рецепторли аппаратини қўзғатиш учун 
импульсли электр токи орқали ўтказилувчи электр стимуляция 
босқичини амалга ошириш жараёнида эшитув йўлига эндоурал 
электрод киритилади ва уни ноғора пардасига тегмасдан 
олдинроққа ёки ноғора парда бўлмаганида ноғора парда соҳасига 
ўрнатилади. Эндоурал (фаол) электрод диэлектрик материални 
ушлагичдан иборат бўлиб, унинг охирида дори моддаси 
эритмасига (масалан, 1%ли АТФ эритмаси; ёки 1%ли никотин 
кислотаси эритмаси; 0,05%ли прозерин эритмаси; 0,5%ли 
галантамин эритмаси ёки 1% ли дибазол эритмаси ва ҳ.к.) 
ботирилган титанли симдан қилинган илмоқ мавжуд. Дори 
моддаси билан шимдирилган докали турунда ўзининг диаметри 
бўйича ташқи эшитув йўли ичидан 1/3 га кичикроқ бўлиши керак. 
Полимер материалдан қилинган қулоқ воронкаси орқали докали 
турунда ноғора пардага енгилгина теккунча майин ва равон 
равишда киритилади. Металл цилиндрик стержень кўринишида 
қилинган иккинчи пассив (периферик) электрод беморнинг 
танасига қўйилиб ва фаол-реактив занжир ҳосил қилиниб, 
беморнинг қўли билан фиксацияланади. Шундан сўнг чиқувчи 
импульслар кетма-кетлигининг частотаси белгиланади, 
аппаратнинг электр стимуляция блоки ёқилади ва узлуксиз 
тартибда чиқувчи импульслар амплитудаси нолдан бошлаб бемор 
томонидан эшитиш йўлининг ичида тўлқинсимон санчилиш 
сезгиси пайдо бўлгунича оширилиб борган ҳолда тартибга 
келтирилади [7]. Муолажа вақти бир қулоққа 5-10 дақиқа, 
муолажалар сони 1 курсга 10-12 тадан иборат. Электр стимуляция 

эшитиш анализаторининг периферик тузилмаларига, мия 
гемодинамикасининг қон оқимига ва цереброспинал суюқликка 
биологик фаол моддалар, эндоген опиоидли пептидларни ажратиш 
билан боғлиқ бўлган ҳолатига ва алмашув жараёнларига ижобий 
таъсир кўрсатади [2]. Электр стимуляция спирал аъзонинг 
рецептор ҳужайраларида ва мембрана усти комплексида 
компенсатор-мослашувчи ҳимоявий қайта қурилишларни 
келтириб чиқаради, қатор ультратузилмавий бузилишларнинг 
батараф этилишига олиб келади, эшитиш бўсағаларининг ўртача 
15 дб га пасайишини таъминлаб, энергетик ва секретор ҳужайра 
ичи метаболизмининг жараёнларини фаоллаштиради. Турли 
шикастловчи омиллар таъсирида спирал аъзода рўй берадиган 
морфологик ўзгаришлар кўпинча метаболик стресс (туксимон 
ҳужайралар) сифатида тавсифланади. Ультратузилмавий даражада 
бундай стресснинг кўрсаткичлари бўлиб, айрим ҳужайра ичи 
органоидлари, масалан: митохондрий ёки ҳужайранинг турли 
органоидлари ультратузилмасининг бир вақтдаги бузилишлари 
ҳисобланади. Тажрибада аниқланишича [2], эндоурал электр 
стимуляция спирал аъзонинг рецепторли ҳужайралари ички 
тузилмаларига ижобий таъсир кўрсатади. Ҳужайра ичи реакцияси 
нафақат митохондрийлар сони ошишида, балки эркин 
рибосомалар, ғадир-будир эндоплазматик тўр цистерналари 
сонининг ошиши, митохондрийларнинг ҳужайра ичи мембраноз 
тузилмалари билан кўп сонли контактлари билан ҳам намоён 
бўлади. Бундай морфологик белгилар ҳужайрада алмашув ва 
секретор жараёнларнинг интенсификацияси кўрсаткичлари 
сифатида тавсифланади [2]. Спирал аъзонинг меъёрий фаолиятини 
таъминловчи омиллардан бири функционал юкламага энергетик 
жараёнларнинг мувофиқлиги бўлганлиги сабабли, тажрибадаги 
ҳайвонларнинг спирал аъзоси рецепторли ҳужайраларида 
эндоурал электр стимуляция ўтказилгандан кейин кўп сонли 
митохондрийларнинг пайдо бўлиши муҳим аҳамиятга эга.   

Магнитотерапия блоки ички қулоқ чиғаноғининг нерв-
рецепторли аппаратига эндоурал ишлов бериш учун ўзгарувчан 
магнитли майдон (ЎзММ манбаи) манбаи ва қурилмадан 
(фторпластли қулоқ воронкаси ва магнитли эндоурал стержендан 
иборат) ташкил топган. ЎзММ фиксатор билан шарнир орқали 
бириктирилган, унинг эшитув йўлидаги ҳолати ушлагич 
кўринишида бўлади, шунингдек ички қулоқ чиғаноғининг нерв-
рецепторли аппаратига эндоурал ишлов бериш учун қурилмага 
нисбатан ЎзММ манбаи ҳолатининг фиксациясини йўналтириш, 
ҳаракатлантириш учун осма қурилмаси мавжуд. Беморнинг ташқи 
эшитув йўли ичига киритилган ЎзММ, магнит эндоурал стержен 
билан қулоқ воронкасини ЎзММ манбаи томонидан ишлаб 
чиқарилган ЎзММ фокусига жойлаштириш натижасида унинг 
шакли ва майдон кучланишининг катталиги манбадан 45-50 мм 
масофада ўртача икки маротабага ўзгаради. Бунинг билан калла 
суяги юзасидан 35-40 мм масофада чакка суяги пирамидасининг 
ичида жойлашган ишлов берилаётган қулоқ аъзоси ичида 
ўзгарувчан магнитли майдоннинг магнитли эндоурал стержендан 
ўтиши орқали, шунингдек стерженнинг 50-100 гц частота билан 
механик тебранишларининг қўзғалиши туфайли майдоннинг 
иррадиацияси таъминланади [7]. Муолажа вақти 10-20 дақиқа. 
Муолажалар сони – 10-12 та. Магнит хусусиятларининг илк 
жиддий тадқиқоти инглиз физиги, сарой шифокори Уильям 
Гильбертга тегишли бўлиб, у 1600 йилда “магнит, магнит 
таначалари ва ернинг катта магнити ҳақида”ги фундаментал 
ишини нашр этган ҳамда магнитдаги даволовчи хусусиятларни 
таъкидлаган. Ҳозирги вақтда магнит майдони ердаги ҳаётнинг 
муҳим бошқарувчилардан бири эканлиги кундек равшан. 
Модданинг барча тузилмавий лаҳзалари магнетизмнинг манбалари 
бўлиб ҳисобланади, чунки улар магнит майдонига ва, бинобарин, 
магнит хусусиятларига эга. ЎзММ таъсирида ион фаоллигининг 
ошиши ҳужайравий метаболизмнинг рағбатланиши учун асос 
бўлиб ҳисобланади, тирик объектда ўтувчи суюқликлар 
айланишининг магнитогидродинамик тормозланишига олиб 
келади ҳамда бу билан йирик томирларда биологик 
суюқликларнинг оқимига катта таъсир кўрсатади. Магнитотерапия 

шишга қарши, спазмолитик, анальгетик ва седатив таъсир 
кўрсатади, умумий гемодинамикага, нейродинамикага ва 
микроциркуляцияга (шу жумладан ички қулоқда) ижобий таъсир 
кўрсатади [3]. 

Нур билан стимуляция қилиш блоки ярим ўтказгичли лазер 
ва толали нур ўтказгичдан иборат бўлган комплексни ўзида 
мужассам этади. Эгилувчан толали нур ўтказгичнинг ишчи учлиги 
ташқи эшитув йўлига киритилувчи қулоқ воронкасига ўрнатилади. 
Муолажа вақтида паст энергетик лазерли нурланишнинг параллел 
ёки кучсиз тарқалувчи тутами билан даволаш таъсирини 
таъминловчи лазерли нурланишнинг 75-300 Дж/см2 йиғма 
дозасини ҳисобга олган ҳолда ноғора парда ёки, агар у мавжуд 
бўлмаса, ўрта қулоқнинг ноғора бўшлиғи нурланади [7]. Паст 
энергетик лазернинг нур энергияси организмда биологик 
жараёнларнинг тартибга солинишига олиб келади, “биологик 
зардоб”нинг энергетик ҳолатини унинг зичлигининг ортиши, 
рекомбинацион жараёнлар жадаллигининг кучайиши томонига 
ўзгаришини келтириб чиқаради, яъни тўқималарнинг биологик ва 
кимёвий параметрларини ўзгартиради, регенерация жараёнларига 
(шу жумладан эшитув нервининг) ифодаланган даражада 
рағбатлантирувчи таъсир кўрсатади, иммун тизимини ишга 
туширади [5]. “Биологик зардоб”нинг энергетик тўйиниши 
метаболизмнинг, яъни оксидланиш-қайтарилиш жараёнларининг 
рағбатланишига олиб келади, ва ушбу асосда биологик 
жараёнларнинг ауторегуляцияси учун шароитларни яратади [6]. 
Митохондрийларнинг каталазали ва пероксидазали фаоллигини 
invitroпо тажрибаларида бевосита баҳолаш шуни тасдиқладики, 
лазерли нурланиш таъсирида митохондрийларнинг айнан 
пероксидазали фаоллиги ошади [5]. Митохондрийлар бошқа 
ҳужайравий мембранали тузилмалар – ядро, лизосома, рибосома ва 
ҳ.к. лар билан чамбарчас боғлиқ бўлганлиги сабабли мазкур 
органеллалар ҳам ҳужайранинг лазерли нурланишга бўлган 
реакциясига жалб этилади. Паст энергетик лазернинг таъсирига 
дучор бўлган тўқималарнинг қон билан тўлишини тадқиқ этишда 
ушбу тўқималарда қон оқими тезлигининг бирмунча ошиши, 
томирлар ичининг катталашиши (бу вазодилятация таъсири бўлиб, 
бўйин остеохондрози ва гипертензион синдром фонида 
кузатиладиган а. vertebralis нинг қисилишида жуда яхши самара 
қайд этилади) аниқланган.   

Мазкур даволаш усули бизнинг кузатувимиз остида 6 ой 
мобайнида бўлган, касалликнинг давомийлиги 6 ойдан 15 йилга 
қадар кузатилган сурункали сенсоневрал оғирқулоқликдан азият 
чекувчи 40 нафар кишида қўлланилди. Беморларнинг ёши 50 
ёшдан 75 ёшгача бўлиб, улардан 24 нафарини аёллар, 16 нафарини 
эркаклар ташкил этган [10]. Барча беморларга комплексли 
текширув ўтказилган. Даволашдан олдин асосий шикоятлар 

қуйидагилардан иборат бўлган: эшитишнинг пасайиши, қулоқ 
битиши, қулоқларда шовқин эшитилиши, қулоқ жаранглаши, 
шовқин фонида уйқунинг бузилиши, меҳнатга лаёқатлиликнинг 
пасайиши. Даражалари бўйича СНО: 1 –даража – 12, 2-даража – 16, 
3-даража – 12. “Аудиотон” аппаратида даволаш курси томир 
препаратлари қабули билан биргаликда 10-12 та муолажани 
ташкил этган [10]. 

Даволаш курси ўтказилгандан кейин 24 нафар беморнинг 
қулоғида шовқин йўқолди, 12 нафар беморда шовқин жадаллиги 
камайди, шовқин табиати ўзгарди, 4 нафар беморда динамикада 
ўзгариш кузатилмади (ССНОнинг 3-даражасида, касалликнинг 
давомийлиги 6 ва 15 йил бўлган беморларда). Тонал аудиометрия 
маълумотлари бўйича эшитиш бўсағаси 10-30 дб бўлган 13 нафар 
беморда (ССНОнинг 1-2-даражаси) унинг юқори частоталарга 
пасайиши, 5 нафар беморда эшитиш ўткирлигининг 10 Дб га 
яхшиланиши ва нутқнинг тушунарлилигининг яхши томонга 
ўзгариши (ССНОнинг 3-даражаси) қайд этилди, 2 нафар беморда 
динамикада ўзгариш кузатилмади. Энг яхши натижалар 
ССНОнинг 1-2-даражаси кузатилган беморларда қайд этилган [10].  

Масалан: Бемор, 57 ёш, 6 ой мобайнида чап томондан 
эшитишнинг пасайишига, чап қулоқнинг битишига шикоят қилиб 
мурожаат этган. Анамнезидан – 6 ой олдин чап томонлама ташқи 
отит билан оғриган, амбулатор шароитда гентамицин билан 
даволанган, шундан сўнг бир ҳафтадан сўнг юқоридаги шикоятлар 
пайдо бўлган. Ёндош касалликлари: бурун тўсиғи қийшайиши, 
вазомотор ринит, ГК 1 босқичи. Кўрик вақтида АБ 130/90 мм 
симоб устуни. Ўтказилган текширувлар: УҚТ- ўзгаришсиз, УСТ- 
ўзгаришсиз, бўйин умуртқалари рентгенографиясида –С2-С4 
беқарорлиги типида остеохондроз белгилари, РЭГ – иккала 
гемисферада пульсли қон билан тўлиш етарли даражада, артериола 
тонусининг ошиши, веноз дисфункция, экстракраниал таъсирлар. 
АКТ, АПТВ меъёрий доираларда. ЭЭГ – бош мия биоэлектрик 
фаоллигининг бузилиши аниқланмаган, МЭХО оғишлар йўқ, md 
7,7 ms 7,7. Окулист хулосаси: visus 1.0/1,0. “Аудиотон” аппаратида 
даво курси ўтказилди. 5 та муолажадан сўнг шикоятлар йўқолган, 
назорат аудиометрияси ўтказилган, даволаш курсидан кейин 2 
ҳафта ўтгач қилинган РЭГда артериола тонусининг меъёрга 
келиши аниқланган, бутун даволаш курси мобайнида ва 
даволашдан кейин 2 ҳафта ўтгач АБ 120/80,115/80 бўлган 
(вазодилятацион таъсир) [10]. Олинган маълумотлар “Аудиотон” 
аппаратида комплексли даволаш усулини ССНОда қўллаш 
самарадорлиги ва мақсадга мувофиқлиги ҳамда уни эшитишнинг 
турли бузилиш шакллари фонида кузатиладиган қулоқ шовқинини 
мустақил даволаш усули сифатида тавсия этиш ҳақида далолат 
беради. 

